
Uunga siunnersuut: llinniarnertuunngorniartarneq pillugu Inatsisartut inatsisaata
allanngortinnera pillugu Inatsisartut inatsisaat nr. xx, xx. xxx 2020-meersoq
(Hinniartitaanermut, Kulturegarnermut llageegarnermullu Naalakkersuisoq)

Saqqummiussissut
(Hinniartitaanermut, Kulturegarnermut llageegarnermullu Naalakkersuisoq)

Aappassaaneernegarnera

Aallaqgaatitut Naalakkersuisut Kulturegarnermut, Ilinniartitaanermut, Ilisimatusarnermut
Ilageegarnermullu Ataatsimiititaliag qutsavigaat siunnersuutip peqqgissaartumik suliarineranut
aamma isumaliutissiissummut.

Naalakkersuisut naammagisimaarlugu paasivaat Ataatsimiititaliap tamarmiusup siunnersuutip
akuersissutiginegarnissaa inassutigigaa.

Qinnuteqgartarnermut allannguutissanut siunnersuutiginegartunut tunngatillugu
ataatsimiititaliap malugisimavaa ilinniartussatut tigunegarneq tamatigut ilinniakkamik
naammassisagartarnermik  isumagartanngitsoq, pingaarutegartorlu taamaatitsisarnermut
peqqutaasut  aaqgiissutissallu  annertuumik  alaatsinaanneqgarnissaat, = amerlanerpaat
inuusuttuagganut  ilinniartitaanerni  ilinniartuuinnagqullugit  naammassisagaqqullugillu.
Tassunga atatillugu Naalakkersuisut ilisimatitsissutigissavaat Naalakkersuisut
taamaatitsiinnartarnerup akiornegarnissaa annertusakkamik alaatsinaatarimmassuk.

Ataatsimiititaliag allappoq meeqgat atuarfianni inaarutaasumik naliliineq pillugu
Namminersornerullutik Ogartussat nalunaarutaat nr. 3, 9. januar 2009-meersumi § 93, imm. 2,
nr. 5-ip gallunaatuua marlogiusamik paasinegarsinnaasoq, taamaattumillu Ataatsimiititaliag
siunnersuutegarpog nalunaarummik nutaamik sagqummiussisogassasoq, gallunaatuuanilu
ersersinneqgassalluni taanna ganoq paasinegassanersog.

Naalakkersuisut ogaasegaat taanna tusaatissatut tiguaat. Meeqqat atuarfianni inaarutaasumik
naliliineq pillugu nalunaarutip nutarternissaanut  Naalakkersuisut pilersaarutegarput,
tassungalu tunngatillugu Ataatsimiititaliap taasimasai alaatsinaanneqgassapput.

Taassuma saniatigut Ataatsimiititaliap Naalakkersuisut kajumissaarpaat
ilinniarnertuunngorniarnermi qaffasissuseq appariartornersoq misissornegaqqullugu rektorit
immikkut akuersissutegarsinnaanngornerata kingunerisaanik, inatsimmut allannguutissap
atulersinnegarnerata ukiumik ataatsimik marlunnilluunniit kingornatigut.

Kajumissaarut Naalakkersuisut tusaatissatut tiguaat, tamannalu tunngavigalugu ineriartorneq
malittarineqassaaq ingerlaavartumik Ataatsimiititaliarlu tamanna pillugu
ilisimatinneqartassalluni.

Ataatsimiititaliamik ilisimatitsineq naapertorlugu Naalakkersuisut allannguutissatut
siunnersuummik sagqummiussagassapput ogaatsit marluk naapertuuttunngornissaat
anguniarlugu.

Taamatut ogaaseqarlutik siunnersuutip pingajussaaneernegarnissaa Naalakkersuisut
innersuussutigaat allannguutissatut siunnersuummi allannguutissat akuersissutigineqgarnissaat
anguniarlugu.



